Коми Республикалӧн Оланпас

«Коми Республикаын видз-му овмӧс сӧвмӧдан юкӧнын канмусянь отсӧг сетӧм йылысь» Коми Республикаса Оланпаслӧн 10 статьяӧ вежсьӧмъяс пыртӧм йылысь

  Примитӧма Коми Республикаса
  Каналан Сӧветӧн                                            2013 вося урасьӧм тӧлысь 21 лунӧ
        1 статья. Пыртны «Коми Республикаын видз-му овмӧс сӧвмӧдан юкӧнын канмусянь отсӧг сетӧм йылысь» Коми Республикаса Оланпаслӧн 10 статьяӧ (Коми Республикаса канму власьт органъяслöн индöд-тшöктöмъяс, 2007, 12 №, 5352 ст.; 2010, 10 №, 189 ст.; 2011, 47 №, 1341 ст.; 48 №, 1370 ст.; 2012, 62 №, 1546 ст.) татшӧм вежсьӧмъяс:
         1) медводдза абзацын «Канму» кыв вежны «1. Канму» кывъясӧн;
         2) 6 пунктын «условиеяс дырйи» кывъяс вежны «водзӧ мунысь эскӧдӧмӧн» кывъясӧн;
         3) 8 пункт гижны тадзи:
         «8) видз-му овмӧс пемӧс да лэбач видзӧм, картупель да град выв пуктас видзанінъяс вылӧ жыръяс  ньӧбӧм кузя (водзӧ –вӧрзӧдны позьтӧм эмбур)  рӧскод юкӧн компенсируйтӧм ыдждаын:
         Россия Федерацияса оланпастэчасӧн урчитӧм пӧрадок серти ньӧбӧм эмбурлӧн, мый пырӧ канму (муниципальнӧй) эмбурӧ, а сідзжӧ юридическӧй кывкутысьяслӧн эмбурӧ, донысь 50 прӧчент мында, мый збыльмӧдӧма тайӧ юридическӧй кывкутысьяслысь мынтысьны вермытӧмлун кузя процедураяс нуӧдігӧн либӧ найӧс бырӧдігӧн, ньӧбан вӧрзьӧдны позьтӧм эмбурӧн колана ногӧн вӧдитчӧмсӧ водзӧ мунысь эскӧдӧмӧн;
           ньӧбан вӧрзьӧдны позьтӧм эмбурлӧн донысь 50 прӧчент, но вӧрзьӧдны позьтӧм эмбур донъялана донлӧн 50 прӧчентысь абу ыджыдджык, мый лӧсялӧ «Россия Федерацияын донъялан удж йылысь» Федеральнӧй оланпасын урчитӧм корӧмъяслы, кутшӧмъяс пырӧны торъя йӧзлӧн либӧ юридическӧй кывкутысьяслӧн эмбурӧ, ньӧбан вӧрзьӧдны позьтӧм эмбурӧн колана ногӧн вӧдитчӧмсӧ водзӧ мунысь эскӧдӧмӧн;»;
           4) содтыны татшӧм 2 юкӧн:
           «2. Ньӧбӧм, стрӧитӧм, выльмӧдӧм, дзоньталӧм жыръясӧн колана ногӧн вӧдитчӧм эскӧдысь пӧрадок, мый индӧма тайӧ статьялӧн 1 юкӧнса 6 да 8 пунктъясын, урчитсьӧ Коми Республикаса Веськӧдлан котырӧн.».

            2 статья. Тайӧ Оланпасыс вынсялӧ сійӧс официальнӧя йӧзӧдан лунсянь дас лун кольӧм бӧрын.
           Коми Републикаса Веськӧдлан котырлы вайӧдны ассьыс нормативнӧй инӧда актъяс тайӧ Оланпас серти.

